
BO‘LAJAK SOTSIOLOGLARDA IJTIMOIY KOMPETENTLIKNI RIVOJLANTIRISHNING 
TASHKILIY-PEDAGOGIK JIHATLARI 

 
Annotatsiya. Ta'lim jarayoniga bo‘lgan zamonaviy talablar bizga kasbiy ijtimoiy kompetentlilikning tashkil 

topishi va shakllanishini pedagogik jarayon sifatida ham qabul qilish imkoniyatini beradi. U talabalarda 
ahamiyatli-motivatsion sohani va kasbiy faoliyatning shaxslararo va madaniyatlararo ijtimoiy kompetentsiyalarni 
rivojlantirish bilan sifatli kasbiy kompetentsiyalar bilan ta'minlashga yo‘naltirilgan.  Shu sababli maqolada bo‘lajak 
sotsiologning yetuk mutaxassis sifatidagi ijtimoiy kompetentligini rivojlantirish o‘sib kelayotgan yoshlarni mehnat 
faoliyatlarida o‘z o‘rnini topishlariga, sifatli taʼlim olishlariga, shaxslararo ijtimoiy-madaniy muloqotlarini 
shakllantirishda insonparvarlikning eng muhim elementi o‘qituvchi va talabalar o‘rtasidagi sub'ekt-ob'ektga oid 
muloqot muhim omil ekanligi, bo‘lajak sotsiologlarda ijtimoiy kompetentlikni rivojlantirishning tashkiliy-
pedagogik jihatlari tahlil qilingan. 

Kalit so’zlar: ijtimoiy kompetentlik, kompetentsiya, insonparvarlik, amaliy faoliyat, zamonaviy axborot 
texnologiyalari, asosiy kompetensiyalar, bo‘lajak sotsiolog, ijtimoiy munosabatlar. 

Abstract. Modern requirements for the educational process give us the opportunity to accept the 

organization and formation of professional social competence as a pedagogical process. It is aimed at providing 
students with high-quality professional competences with the development of significant and motivational 
spheres and interpersonal and intercultural social competences of professional activity. Therefore, in the article, 
the development of the social competence of the future sociologist as a mature specialist will help young people to 
find their place in labor activities, get quality education, the most important element of humanity in the formation 
of interpersonal socio-cultural dialogues is the sub between the teacher and students. The fact that object-object 
communication is an important factor, the organizational and pedagogical aspects of the development of social 
competence in future sociologists are analyzed. 

Key words: social competence, competence, humanitarianism, practical activity, modern information 
technologies, basic competencies, future sociologist, social relations. 

ОРГАНИЗАЦИОННО-ПЕДАГОГИЧЕСКИЕ АСПЕКТЫ РАЗВИТИЯ СОЦИАЛЬНОЙ 
КОМПЕТЕНТНОСТИ БУДУЩИХ СОЦИОЛОГОВ 

 
Аннотация. Современные требования к образовательному процессу дают нам возможность 

принять организацию и формирование профессиональной социальной компетентности как 
педагогический процесс. Она направлена на формирование у студентов качественных профессиональных 
компетенций с развитием значимых и мотивационных сфер и межличностных и межкультурных 
социальных компетенций профессиональной деятельности. Поэтому в статье развитие социальной 
компетентности будущего социолога как зрелого специалиста поможет подрастающей молодежи найти 
свое место в трудовой деятельности, получить качественное образование, важнейший элемент 
человечности в формировании межличностных социокультурных отношений. культурный диалог 
является субститутом между учителем и учащимися.В связи с тем, что предметно-предметное общение 
является важным фактором, анализируются организационно-педагогические аспекты развития 
социальной компетентности у будущих социологов. 

Ключевые слова: социальная компетентность, компетентность, гуманизм, практическая 
деятельность, современные информационные технологии, базовые компетенции, будущий социолог, 
социальные отношения. 

Keyingi yillarda mamlakatimizda taʼlim tizimiga xususan sotsiologlar tayyorlaydigan 

oliy taʼlim muassasalarida oʻquv-tarbiya jarayonlarini tashkil etish va takomillashtirishning 

huquqiy asoslari yaratilmoqda. Jumladan, Oʻzbekiston Respublikasi Prezidentining 2019 yil 22 

fevraldagi PF-5667-sonli “Sotsiologik tadqiqotlar oʻtkazishni davlat tomonidan qoʻllab-

quvvatlash chora-tadbirlari toʻgʻrisida”gi Farmonida mamlakatimizda davlat va jamiyat 

qurilishining barcha sohalarini demokratlashtirishga, innovatsion texnologiyalarni joriy 

etishga, inson salohiyatini rivojlantirish uchun zarur shart-sharoitlar va imkoniyatlar 

yaratishga, aholining farovonlik darajasini oshirishga yoʻnaltirilgan keng koʻlamli islohotlar 

sharoitida muayyan sohadagi vaziyatni sifat jihatidan oʻzgartirish hamda ilgʻor xorijiy va 

mahalliy nazariy-metodologik vositalardan foydalanish asosida uni rivojlantirish vazifalarini 

davom ettirish xususida sotsiologik soʻrovlar oʻtkazishning sifat jihatidan yangi va zamonaviy 

tadqiqot amaliyotini shakllantirish masalasiga alohida ahamiyat qaratilgan. Farmonda 

muntazam ravishda jamiyatdagi ijtimoiy jarayonlarga nisbatan jamoatchilik fikrini oʻrganib 

borish masalasi qoʻyilgan. Bu esa sotsiologlar tayyorlaydigan oliy taʼlim muassasalarida 

boʻlajak sotsiologlarda ijtimoiy kompetensiyalarini rivojlantirishni takomillashtirish pedagogik 

vazifasini yuklaydi. 

Shaxsga yoʻnaltirilgan taʼlim yondashuvini amalga oshirishda boʻlajak sotsiologlarning 

ijtimoiy kompetensiyasini rivojlantirishning pedagogik shartlari quyidagilarda namoyon 

boʻladi: oliy taʼlim muassasasining taʼlim maydonida ijtimoiy hayot kontekstini modellashtirish; 

motivatsion ragʻbatlantirishdan foydalanish (guruhda oʻzini oʻzi tasdiqlash, oʻz qadr-qimmatini 

toʻgʻrilash, ijodiy, tashkiliy va boshqa qobiliyatlarni roʻyobga chiqarish, talabalarning yaqin 

atrofi muhitida faoliyat natijalariga talab), talabalarni ragʻbatlantirish; ijtimoiy yoʻnaltirilgan 

harakat va harakatlar usullarini oʻzlashtirish; professor-oʻqituvchilarning rivojlangan shaxsi va 

uning talaba shaxsiga insonparvarlik munosabati; oʻqituvchilarning kasbiy oʻzini oʻzi 

rivojlantirishi; ijtimoiy-shaxsiy yoʻnaltirilgan taʼlim muassasasi madaniyati kabilar.  

Taʼlim jarayoniga boʻlgan zamonaviy talablar bizga kasbiy ijtimoiy kompetentlilikning 

tashkil topishi va shakllanishini pedagogik jarayon sifatida ham qabul qilish imkoniyatini 

beradi. U talabalarda ahamiyatli-motivatsion sohani va kasbiy faoliyatning shaxslararo va 

madaniyatlararo ijtimoiy kompetensiyalarni rivojlantirish bilan sifatli kasbiy kompetensiyalar 

bilan taʼminlashga yoʻnaltirilgan. Boʻlajak sotsiologda ijtimoiy kompetentlikni rivojlantirish 

jarayonini baholar ekanmiz, taʼlimda, ayniqsa, yuksak samaradorlikka erishishga 

koʻmaklashuvchi qator tashkiliy pedagogik shart-sharoitlarga diqqatni qaratish zarur. (2.1-

chizma). Boʻlajak sotsiologlarga taʼlim berishda oʻqituvchining talabalar bilan munosabatini, 

muloqotini insonparvarlashtirish sotsial munosabatning asosi sifatida baholanadi. 

 

1.1-chizma 

Bo‘lajak sotsiologlar ijtimoiy kompetentsiyalarini shakllantiruvchi integratsion 

pedagogik sharoitlar  

 

 

 

 

 

 

 

 

 

 

 

 

 

Integratsion shart-sharoitlarni birma-bir tahlil qilib koʻrsak. Taʼlim olayotganlarni 

ijtimoiy tarbiyasining asosiy omillaridan biri, taʼlim makoni yoki muhiti hisoblanadi, u 

pedagogik tizimni tashkil qiluvchi tizim vazifasini bajaradi. V.A.Levin “taʼlim makoni – uni 

toʻlaqonli rivojlantirish uchun imkoniyatlar mavjud boʻlganda, ijtimoiy-madaniy va predmetli 

sharoitda shaxs shakllanishining alohida, oʻziga xos taʼsiri va shart-sharoitlari tizimi 

rivojlanadi”, [5, 365 b.] deb hisoblaydi. Bunda muhit bir zaylda boʻlmasligi kerak. Ya'ni sotsial 

muhitni doimiy ravishda isloh qilish zarur boʻladi. 

Umuman olganda, oliy oʻquv yurtida taʼlim jarayonining oʻziga xos xususiyati shundaki, 

u talabalar mustaqil oʻqishini maʼlumotlar bilan taʼminlashga yordam beradi va bu atrofdagilar 

Zamonaviy axborot-ta'lim muhitining mavjudligi 

Ijtimoiy komponentlik rivojlantirilishining kasbiy 

yo‘nalishini ta’minlash 
 

Mutaxassislik fanlarini shaxsni gumanistik-ijtimoiy 

rivojlantirishga yo‘naltirish 

Bo‘lajak sotsiologning o‘z-o‘zini  ijtimoiy rivojlantirishini 

rag‘batlantirish 
 

O‘qituvchining talabalar bilan muloqotini insonparvarlashtirish 

ijtimoiy munosabatlarning asosi sifatida 

O‘quv jarayonida ijtimoiy kompetentlikning barcha komponentlarini 

faollashtirish yo‘li bilan ta'limning shaxsga yo‘naltirilgan konstruktivistik 

texnologiyalardan o‘zaro bog‘lanishning turli shakllarini qo‘llab foydalanish 

bilan alohida maʼlumot almashinish jarayonlarida koʻrinadi. Oʻzaro maʼlumot almashinish 

quyidagi toʻrt mezon asosida amalga oshirilishi mumkin (1-jadval). 

 

1-jadval. 

OO‘Yu ta'lim muhitida o‘zaro ma’lumot almashinish mezonlari  

Mezon O‘ziga xos xususiyat 

 

1. Me'yoriy-tartiblovchi 

Bir qator qonunlar va qonun chiqaruvchi hujjatlarni o‘z ichiga 

olib, ularda ta'lim jarayonining barcha ishtirokchilari huquq 

va majburiyatlari aks ettiriladi, ularning faoliyat sharoitlari 

qat'iy belgilanadi 

2. Istiqbolli-

yo‘naltiruvchi 

 

 

Kelgusida amalga oshirishi rejalashtirilgan ta'limni 

rivojlantirish doktrinalari va dasturlarini 

 

3. Kommunikativ-

axborotli 

 

Ma'lumot almashinish uchun barpo qilishga yo‘naltirilgan 

bo‘lib, turmushning real olami va unda insonning o‘rni 

haqidagi maxsus tanlab olingan axborotlarni kiritadi, 

shuningdek, ta'lim ishtirokchilari o‘rtasida o‘ziga xos 

ma'lumot almashinish vositasi bo‘lib xizmat qiladi 

4. Faol-

rag‘batlantiruvchi  

Talabalarni  o‘z vazifalarini  bajarish bilan birga bilim olish 

hamda boshqa ma'naviy ehtiyojlarini qondirishga 

motivlashtirishga qaratilgan 

 

Boʻlajak sotsiologlarni oʻqitishning asosiy vazifalari quyidagilar hisoblanadi:  

- talabalarga oʻz sotsial portretlarini tuzish orqali oʻz-oʻzini anglashga koʻmaklashish,  

- ularga atrofidagi insonlarni tushunishni oʻrgatish,  

-talabalarda ijtimoiy-psixologik jihatdan toʻgʻri va tushunarli muomalada boʻlish 

koʻnikmalarini shakllantirish,  

-ularga oʻzining shaxsga oid va kasbiy rivojlanish istiqbollarini koʻra olishni oʻrgatish 

orqali ijtimoiy kompetensiyalarini shakllantirish.  

Bundan tashqari integrativ yondashuv asosida sotsiologiya, psixologiya, pedagogika va 

matematika fanlari talabalarda kommunikativlilik, kreativlik, analitik fikrlash, tolerantlilik, 

tahlil qilishga moyillik kabi ijtimoiy kompetensiyalarni, shuningdek, butun umri davomida 

taʼlim olishga boʻlgan motivatsiyani rivojlantirishga qodir. Bunda ijtimoiy kompetentlilikning 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 9 (3)-2023 

 

327 

muhim zaruriy qismi boʻlgan oʻqituvchi va talabalar oʻrtasidagi munosabatlarni 

insonparvarlashtirish quyidagi xususiyatlar bilan tavsiflanishi mumkin. 

Bunda insonparvarlikning eng muhim elementi oʻqituvchi va talabalar oʻrtasidagi 

subyekt-obyektga oid muloqotning oʻzgarishi muhimdir. Oʻqituvchi va uning oʻquvchilari 

alohida “oʻzlarining ijodiy individualliklarini toʻlaqonli rivojlantirish subyektlari”ga 

aylanadilar, bunda pedagogik jarayon, avvalo, muloqot jarayoni hisoblanadi. Bizga maʼlumki, 

uzoq oʻtmishdan ayon boʻlgan insonparvarlikni targʻib qiluvchi komil inson sifatlari muloqot 

jarayoni bilan bogʻliqdir. Masalan, “Avesto”da komil inson sifatlari bir-biri bilan chambarchas 

bogʻliq, bir-birini toʻldiruvchi va biri birini taqozo etuvchi ezgu fikr, ezgu soʻz va ezgu amal 

birligida namoyon boʻladi. Demak, “Avesto” inson shaxsining takomilini insonlarga, tabiatga 

nisbatan ezgu fikr, ezgu soʻz va ezgu amal birligining uzviy bogʻliqligini oʻzida mujassam etgan 

dastlabki ijtimoiy-pedagogik asar hisoblanadi. Integrativ pedagogik va ijtimoiy yondashuvning 

asosiy prinsiplarini oʻzida mujassam etgan bu axloqiy uchlik eng qadimgi davrlardan boshlab 

undan keyin yaratilgan barcha maʼrifiy asarlarga asos boʻlgan desak, mubolagʻa boʻlmaydi. 

“Zero, unda insonning inson sifatida maʼnaviy va moddiy kamol topishi uchun zarur boʻlgan 

muayyan talablar oʻz ifodasini topib, hayot kodeksi sifatida faqat Sharq xalqlarining emas, Gʻarb 

xalqlarining ham muqaddas merosi boʻlib qoldi. Demak, eng qadimgi yodgorliklar ezgulik, 

vatanparvarlik, samimiylik, oqkoʻngillik, xushmuomalalik haqida taʼlim beradi” [2, 21-22 b.].  

Ijtimoiy kompetentlilikning zaruriy sharti hisoblangan insonparvarlikni targʻib qiluvchi 

maʼrifiy yodgorliklarimiz qatorida Qurʼoni Karim va Hadisi shariflarning ham oʻrni beqiyosdir. 

Islom dini insonlarni yaxshilikka daʼvat etadi, yomonlikdan qaytaradi. Insonparvarlikni targʻib 

etib, razolatni qoralaydi. Buni biz Qurʼonning inson kamolotga erishishida qay darajada oʻrin 

egallashini, uning insonga, butun borliqqa munosabati, turmush tarzi va odob-axloq 

meʼyorlarini tarkib toptirishda ulkan ahamiyatidan ham bilsak boʻladi. Maʼlumki, Qurʼoni 

Karimda xushmuomalalik, muloqot odobi insonning tabiiy vazifasi boʻlishi kerakligi talqin 

etiladi. Kim insonlar bilan munosabatda xushmuomala, oqkoʻngil boʻlsa, bu ham ehson 

hisoblanib, uning ajr-u mukofoti ulugʻ boʻlishligi aytilgan. Chunki birovga yaxshilik qilgan kishi 

oʻzida ruhiy qanoat his etishi, boshqalar tomonidan hurmat – ehtiromga sazovor boʻlishi 

taʼkidlanadi. Shu oʻrinda insonparvarlik prinsipi nogironligi bor shaxslar bilan ishlashda, 

ularning ijtimoiy munosabatlarini oʻrganishda boʻlajak mutaxassisning kasbiy kommunikativ 

kompetensiyasining muhim sharti hisoblanadi.  

Taʼlim va tarbiyaning ijtimoiy sohasiga oʻz munosabatlarini bildirgan zamonaviy 

mualliflar (X.Abdukarimov, G.G.Chanisheva, B.D.Elьkonin, F.R.Yuzlikayev) pedagogik 

jarayonning insonparvarlashayotgani haqida aytib, bu oʻrinda uning ishtirokchilari dialogi 

talabalarning oʻqituvchi bilan toʻla teng huquqli boʻlishlari kerakligini tasdiqlaydilar. Bunda 

shaxslararo muloqotlarning tashkil topishi va talabalarning ijtimoiy sifatlarini toʻkis 

rivojlanishiga taʼsirining keng samaradorligi, pedagogik faoliyatning kerakli sharti hisoblanadi. 

Lekin bunda eng murakkab jihat talaba shaxsini boshqarish bilan bogʻliq muammodir. Bu 

muloqot bilan M.N.Berulava hali-hanuz zamonaviy taʼlim jarayonida anʼanaviy pedagogikaning 

mohiyatiga toʻxtalib istehzo bilan: “Taʼlim oluvchi xuddi uni tashqi taʼsirlar, yangi 

texnologiyalar, umumiy standart va normativlar yordamida boshqarish mumkin boʻlgan 

qandaydir muhandislik-texnologik mexanizm sifatida gavdalanadi”[3, 21-22 b.], deb yozadi. 

A.A.Leontevning taʼkidlashicha, “kommunikativ xulq deganda nafaqat fikrni bayon etish 

jarayoni, maʼlumotlarni yetkazish shakli, balki oʻzaro munosabatlar tabiatiga taʼsir 

koʻrsatuvchi, pedagog va oʻquvchilar muloqotini emotsional (his-tuygʻu)-psixologik muhiti 

hamda ularning ish uslublarini belgilovchi nutqni tashkillash”[4, 41 b.], yaʼni alohida madaniy 

axloq-odobga oid munosabatlarni vujudga keltirish tushuniladi. Biroq sotsiolog va 

mijozlar(masalan nogironligi boʻlgan shaxslar) oʻrtasidagi har qanday axloq-odobga oid 

munosabatlar faqatgina bitta muhim shart, yaʼni “mutaxassisning oʻzi ham insonparvar 

dunyoqarashga, “ichki oʻzini tutish madaniyatiga ega boʻlishi” sharti bilan shakllantirilishi 

kerak. Insonparvar dunyoqarash sotsiolog kasbining asosiy mezoni hisoblanadi, axloq-odobga 

oid madaniyat esa buning eng muhim qismi sanaladi. Sotsiologiyadagi insonparvar gʻoyalar 

bizning davrimizga kelib paydo boʻlgan boʻlmasa-da, koʻp hollarda shunchaki gap boʻlib 

qolmoqda, amaliy faoliyat esa avtoritar taʼlim va tarbiya metodlariga asoslanmoqda. 

Koʻrishimiz mumkinki, taʼlimdagi insonparvar yoʻnalish, turli-tuman shakl va metodlarning 

koʻpligiga qaramasdan, maʼlum darajada talaba shaxsiga boʻlgan ishonchga asoslanadi, chunki 

u oʻzini oʻzi toʻlaqonli rivojlantirishga va oʻzini oʻzi kamolotga yetkazishga qodir. Biroq maʼlum 

shaxsga oid xislatlarning sohibi va targʻibotchisi boʻlgan sotsiolog mijoziga nisbatan diqqat-

eʼtibor muhitini yaratishi, muloqotni dialogga asoslanib olib borishga tayyor boʻlishi, aynan 

mijozlar kutgan professional rolni bajarishi orqali talabalarga jamiyatga moslashuvni, ijtimoiy 

jarayonlarni sotsial tahlil qilishni qay darajada taʼminlay olishi muhim muammodir.  

Аnа shu jihаtdаn qаrаgаndа, shaxsga yoʻnaltirilgan taʼlim sоtsiоlоg-mutаxаssislаrdа 

sоtsiоlоgiyаning nаzаriyаsi, аmаliyоti vа tаdqiqоt usullаrini аtrоflichа оʼrgаnishlаridа dоlzаrb 

аhаmiyаt kаsb еtаdi. Bundа аsоsiy еʼtibоr аmаliy fаоliyаtni оlib bоrishdа sоtsiоlоgik bilim vа 

usullаrdаn fоydаlаnish imkоniyаtlаrini ishlаb chiqishgа, Оʼzbеkistоn vа jаhоndаgi sоtsiаl 

muаmmоlаrgа nisbаtаn qiziqishning оshgаnligigа qаrаtilаdi. 

Bu hоlаt bоʼlаjаk sоtsiоlоgning ijtimоiy kоmpеtеnsiyаlаri uning аmаliy tаdqiqоtlаr 

fаоliyаti bilаn bоgʻliqligini ifоdаlаydi. Bundа bоʼlаjаk sоtsiоlоgdаn sоtsiоlоgik tаdqiqоtlаrni 

оʼtkаzishdа аxbоrоt tеxnоlоgiyаlаridаn unumli fоydаlаnish kоʼnikmаsigа еgа bоʼlishni tаlаb 

qilаdi. Nаzаriy vа аmаliy tаdqiqоtlаr, qоidа tаriqаsidа, judа kаttа ijtimоiy muаmmоni 

rivоjlаntirishning yоʼnаlishlаri vа еng muhim bоsqichlаrini kоʼrsаtishi kеrаk bоʼlgаn istiqbоlli 

tаdqiqоt dаsturi dоirаsidа аmаlgа оshirilаdi.  

Bugungi kungi sоtsiоlоgiyа tаʼlim yоʼnаlishlаridаgi mаvjud оʼquv rеjа vа dаsturlаrining 

mаzmunini qаytа ishlаb chiqish, tаʼlim jаrаyоnidа оʼqitishning sаmаrаli shаkl vа mеtоdlаrini 

qоʼllаsh, tаlаbаlаrning оʼquv-uslubiy tаyyоrgаrligini kuchаytirish, ijtimоiy-kаsbiy mаhоrаtini 

оshirishning pеdаgоgik shаrt-shаrоitlаrini shаkllаntirish kаbi muаmmоlаrni yеchish uchun 

mаzkur yоʼnаlishdа ilmiy tаdqiqоt ishini оlib bоrishni tаqоzо еtаdi. Shuning аsоsidа bоʼlаjаk 

sоtsiоlоglаrning ijtimоiy-kаsbiy tаyyоrgаrligi dаrаjаsini оshirish, ilgʻоr pеdаgоgik 

tеxnоlоgiyаlаrgа аsоslаngаn zаmоnаviy tаʼlim-tаrbiyаning mеtоdоlоgik аsоslаrini ishlаb 

chiqish zаruriyаti mаvjud. Bundа bоʼlаjаk sоtsiоlоgning yаngi pеdаgоgik tеxnоlоgiyаlаr аsоsidа 

tаyyоrlаsh jаrаyоnidа, еng аvvаlо, pеdаgоgik tеxnоlоgiyа mоhiyаtini аsоslаshаxbоrоt 

tеxnоlоgiyаlаri vоsitаlаridаn fоydаlаnish kоʼnikmаlаrini shаkllаntirishni nаzаrdа tutаdi. 

Yuqоri mаlаkаli kаdrlаr xоzirgi rivоjlаnаyоtgаn jаmiyаt uchun muhim sаnаlgаn bugungi 

dаvrdа bоʼlаjаk mutаxаssisdаn аxbоrоt tеxnоlоgiyаlаrini mukаmmаl еgаllаshni tаlаb qilаdi. 

Bundаy tаlаbni bаjаrishdа оliy tаʼlim muаssаsаlаridа mugаxаssislikkа оid fundаmеntаl 

bilimlаrni hаmdа rаqаmli vа аxbоrоt tеxnоlоgiyаlаrini mustаhkаm еgаllаshgа qоdir 

mutаxаssislаr tаyyоrlаshgа yоʼnаltirishni tаqоzо еtаdi. 

Boʻlajak sotsiologlarda ijtimoiy kompetentlikni rivojlantirishning tashkiliy-pedagogik 

jihatlarining tahlili bizga quyidagi xulosalarni berish imkonini berdi: 

- boʻlajak sotsiologlarda ijtimoiy kompetentlikni rivojlantirishning eng muhim tashkiliy 

jihati ularning ijtimoiy jarayonlardagi amaliy faoliyati hisoblanadi; 

- OTMdagi taʼlim jarayonida va darsdan tashqari jarayonlarda oʻqitishning faol 

usullaridan keng foydalanish, kasbiy bilimlarni zamonaviy shakl, metod va vositalar asosida 

oʻqitish; 

- boʻlajak sotsiologlarga taʼlim berishda oʻqituvchining talabalar bilan munosabatini, 

muloqotini insonparvarlashtirish ijtimoiy kompetentlikni shakllantirishning asosi hisoblanadi. 

- oʻrganilayotgan ijtimoiy hodisa va jarayonlarni modellashtirish orqali ijtimoiy 

kompetensiyalarining rivojlanishi fan sohasini chuqur oʻzlashtirilishining asosi hisoblanadi;  

- ijtimoiy kompetentlilik rivojlanishi jarayonida turli oʻquv fanlar oʻrtasida aloqalarni 

oʻrnatish; 

- bоʼlаjаk sоtsiоlоgdаn sоtsiоlоgik tаdqiqоtlаrni оʼtkаzishdа аxbоrоt tеxnоlоgiyаlаridаn 

unumli fоydаlаnish kоʼnikmаsigа еgа bоʼlishni tаlаb qilаdi; 

- boʻlajak sotsiologda ijtimoiy kompetentlilikni rivojlantirish jarayonida volontyorlik 

guruhlarini tashkil etish; 

- ijtimoiylikka yoʻnaltirilgan malakaviy amaliyot jarayonida faol yondashuvni amalga 

oshirish kabilar shular jumlasidandir. 

Demak, shunday xulosa qilish mumkinki, amaliy-pedagogik yondashuv boʻlajak 

sotsiolog-mutaxassislarda ijtimoiy kompetentlikni rivojlantirish jarayoniga samarali taʼsir 

koʻrsatadi. Chunki real hayotga yaqinlashtirilgan oʻqitish, jarayondan, muayyan vaziyatdan 

tashqari holda talabalarni kasbiy ijtimoiy faoliyatga toʻlaqonli tayyorlashni amalga oshirish 

qiyin. Shunday ekan, bunda volontyorlik guruhlarini tashkillash va unga boʻlajak sotsiolog-

mutaxassislarni keng jalb qilish orqali ularning ijtimoiy, kasbiy, kommunikativ tayyorgarligi 

sifatini oshirish mumkin. Bu faoliyat ularga maʼlum bir ijtimoiy vaziyatlarni loyihalash asosida 

rejali ishlash koʻnikmalarini ham shakllantiradi. 

